
TETE WOƑE ŊKUWO
ƲU EYE WODZE SII

 Le Luka Kɔkɔe ƒe Nyanyui la me, eye adze egɔme le ta 24 lia
me eye blaetɔ-…kpukpui 31 lia, alo magblɔ kpukpui 30 lia le ta

24 lia me.
Eye wòva ve me be, esi eya kple wo le nuɖuƒe la, ke etsɔ abolo

la, eye esi wòyra ɖe edzi, eye wòŋe eme la, etsɔe na wo.
Tete woƒe ŋkuwo ʋu, eye wodze sii; eye wòbu vĩ le woƒe ŋku

me.
Eye wogblɔ na wo nɔewo bena, Alo míaƒe dziwo melé dzo le

mía me, esi wòle nu ƒom na mí le mɔa dzi, eye wòle ŋɔŋlɔawo
me ɖem na mi o mahã?

2 Eye Aƒetɔ la natsɔ Eƒe yayra akpe ɖe eŋuti dzro. Nye tanya la, ne
mana ŋkɔe fiẽ sia la anye: Tete Woƒe Ŋkuwo Ʋu Eye Wodze Sii. Azɔ
dzodzo li, gake medi be miagbɔ dzi ɖi atsɔe alesi miate ŋui, hena
ɣeyiɣi via ɖe ko, ke madze agbagba aɖe abla. Gake azɔ míedi vevie
be míalé ŋku ɖe Nya la ŋu, Mawu ƒe Nya wɔkunu la. Eye míele gbe
dom ɖa be Mawu, le goa ɖe me la, naʋu míaƒe ŋkuwo fiẽ sia.
3 Ne Ista nye azãɖuɖu na ŋutinya me nudzɔdzɔ aɖe ko, eye ne
ema ɖeɖe koe la, ekema míatɔ dzɔ vie be míake ɖii, míatɔ dzɔ vie be
míabia nya tso eŋu, elabena anye woagblẽ susu vevie aɖe ɖi kuɖe eŋu
le nya la ɖeɖe tsɔtsɔ me. Eye ne ɖe Kristo medo ŋugbe siwo Wòdo o
la, ekema míawo hã, kpeɖodzi siwo le mía si la manɔ mía si o.
4 Gake mía Aƒetɔ yayra la gblɔ, esime Wònɔ anyigba dzi afii bena,
“Esusɔ vie, xexeame megale kpɔ Ye ge o.” Azɔ nyagbe xexeame ma
si le afima tso “xexeame ƒe ɖoɖo me, amesiwo le anyigba dzi.”
“Xexeame megale kpɔ Ye ge o. Gake miawo la Miakpɔm, elabena
Manɔ anyi kpli mi, eye mia me gɔ̃ hã, vaseɖe xexeame ƒe nuwuwu.”
Azɔ, Nya mawo nye nyateƒe ko abe Nya bubu siwo ŋuti míeƒo nu
le le kwasiɖa sia me, tso Biblia me ene, wonye nyateƒe ko abe Nya
bubu siwo le Biblia me ene. “Esusɔ vie, xexeame megale kpɔ Ye ge
o. Woƒe ŋku maʋu akpɔ o.” Amea ɖewo li si wodzi ɖe xexeame,
menye to Mawu ƒe lɔlɔñu me o, ke boŋ to woa ŋutɔ ƒe ɖokuitɔdidi ƒe
tiatia me la womaxɔ Eyama dzi se nenye be Etsi tre ɖe afisia tututu
hele nu ƒom le zã sia me o. Ewɔ nublanui be woagblɔe, gake Biblia
gblɔ nenema, “Wodzi wo ɖe xexeame, hena fɔbubu sia,” Yuda, eye le
kpukpui 3 lia lɔƒo.

5 Azɔ, gake na mi, amesiwo do go va fiẽ sia, hetsi tre ɖe xɔ sia
me le afisia la, ne miemimi ɖe xɔ suea ɖe si me dzodzo le abe esia
ene la, menye ɖeko mieva be miakpɔ nu o. Mieva ɖe tameɖoɖo aɖe
ta. Eye, le nye susu nu la, mieva kpakple miaƒe dzi ƒe anukwareɖiɖi,
be miazɔ kple Mawu kplikplikpli, bene miadzo le afisia, fiẽ sia, anye
ame nyuiwo tsɔwu alesi mienɔ hafi va. Eyae nye gbe si dom mele ɖa
esime mege ɖe xɔa me, fiẽ sia, “Aƒetɔ, wɔm manye ame nyuie ɖedzi
wu ne mele go dom, fiẽ sia, tsɔwu alesi mele hafi ge ɖe eme.” Azɔ ne
Eyama…
6 Doŋgɔ na Eƒe dzodzo la, Ewɔ nyameʋuʋu siawo ƒomevi. Egblɔ
be, “Amesi xɔ Dzinye se la…” Yohanes Kɔkɔe, ta 14, kpukpui 7 lia.
“Amesi xɔ Dzinye se la, dɔ siwo wɔm Mele la eya hã awɔe; geɖe wu
esiawo wòawɔ, elabena meyina Fofo Nye gbɔ. Meyina, eye magatrɔ
va ake.”
7 Azɔ míakpɔ dɔ siwo Wòwɔ la ɖa. Dɔ siwo Wòwɔa? Megblɔ be
yenye ame gã aɖeke o, Enye Ame gblɔe aɖe ko. Meƒo nu kple nyagbe
kɔkɔwo o, Eƒo nu abe Ame gbɔlo ko ene. Enɔ agbe le amedahewo
dome, “abeyiwo kpɔ dowo, eye xeviwo kpɔ atɔwo, gake Eya mekpɔ
afisi wòaziɔ Eƒe ta ɖo o.” Awuʋlaya ɖeka koe nɔ esi, esi ke Wonae,
“wolɔẽ kpeɖo, eye wometɔẽ o.”
8 Numa tae wodzidze nu ɖe edzi ɖo. Nukaŋuti wòle nenema?
Elabena ele be woawu Nubabla Xoxoa me ƒe nyagblɔɖi la nu, “Womã
Nye awuwo me, wodzidze nu ɖe Nye awuʋlaya dzi.” Ekema womate
ŋu avuvu afisi wotɔẽ le o, ele be woadzidze nu ɖe edzi, ke ele be ema
nawu Nubabla Xoxoa me ƒe nyagblɔɖi la nu.
9 Gake míade dzesi, le ɣeyiɣi ʋeea ɖe me, nusiwo Wòwɔ la? Eye
mexɔe se, fiẽ sia be, esia nye mía dometɔ ɖesiaɖe ƒe dzi ƒe dɔwuame,
tso suetɔ dzi va ɖo tsitsitɔ dzi, fiẽ sia, be woakpɔ Yesu Kristo. Eyae nye
nye dzi ƒe didi. Ke nukaŋuti wòle nenema? Ne míegblɔ to Ŋɔŋlɔawo
me be…
10 Woɖe gbeƒãe egbe le radio dzi, wodae ɖe televizin ƒe ɖoɖowo me,
wowɔ fefe la kuɖe eŋu be, “Mele afisia o, ke Etsi tre!”
11 Enyo, ekema, ne Etsi tre la, Biblia gblɔ, le Hebritɔwo 13:8 me
bena, “Enye eyama ke etsɔ, egbe, yi ɖe mavɔmavɔ me.” Azɔ, afisiae
nua le, nɔviwo. Loo esiae nye Nyateƒe la, alo menye Nyateƒe la o.
Nenye be, esia menye Nyateƒe o la, ekema Biblia nye aʋatso, eye
ekema Nyawo hã nye aʋatso; ke ale la míebu, eye amekukuwo ƒe
tsitretsitsi aɖeke meli o, eye ɖeko míewɔ mía ɖokuiwo be míexɔ se.
Gake ne enye Nyateƒe la, ekema ele be Wòaɖo kpe Eɖokui dzi.
12 Ne ègblɔ be tsi ƒoa tsi nu, nyemekpɔ tsi kpɔ tsã o, eye ne èkɔe ɖe
dzinye, eye nyemeƒo tsi o la, ekema wò—wò nyawo menye nyateƒe

o, gake ne èkɔe ɖe dzinye, eye wòƒo tsim la, ekema wò nyawo
nye nyateƒe.
13 Ne Kristo nye eyama ke etsɔ, egbe, yi ɖe mavɔmavɔ me la, ekema
Biblia nye nyateƒe. Ne Menye eyama ke etsɔ, egbe, yi ɖe mavɔmavɔ
me o la, ekema Menye nyateƒe o. Ne Mawu ƒe Nyawo menye nyateƒe o
la, ekema Kristo menye nyateƒe o. Ekema, nenye be Mawu ƒe Nyawo
menye nyateƒe o la, Mawu menye nyateƒe o. Ke, ale la, ne Mawu ƒe
Nyawo nye nyateƒe la, ekema Biblia nye nyateƒe, Mawu nye nyateƒe,
Kristo nye nyateƒe, eye ele be míaɖi anukware na Dɔ la. Esɔ gbe!
14 Azɔ, esime Wònɔ anyigba dzi la, Megblɔ be yenye dɔyɔla gã aɖeke
o. Ame nenie nya be Mawu Vi la megblɔ kpɔ be yenye dɔyɔla o?
Ele teƒe tututu. Egblɔ be, “Nyemate ŋu awɔ naneke le Ɖokuinye si
o, negbe nusi mekpɔ Fofo la wɔ la ko. Menye Nyee le dɔawo wɔm
o,” Egblɔ be, “Fofo si le Menye lae. Eyae le dɔawo wɔm.” Dɔ ka
ƒomeviwo Wòwɔ?
15 Míekpɔe le Biblia me, afisi nɔvi aɖe kpɔ ɖeɖe le si woyɔ be Filipo.
Eye wòyi ɖakpɔ xɔlɔã ɖe, Natanael, le didiƒe ke, agbadroƒe blaetɔ̃ le
toa godo. Ekplɔe va Yesu gbɔ. Eye esi wòyi ɖakpɔe la, enɔ ati aɖe te,
nɔ gbe dom ɖa. Eye wògblɔ nɛ be, “Va, kpɔ Amesi míekpɔ la ɖa: Yesu
si tso Nazaret, Yosef ƒe vi.”

Egblɔ be, “Ɖe nu nyuia ɖe ate ŋu ado tso Nazaret mahã?”
Eɖo ŋu be, “Va nàkpɔ.”

16 Emae nye kpeɖodzi nyuitɔ kekeake si menya. Mègatsɔ ame bubu
ƒe nya kuɖe Eŋu o. Va, kpɔe na ɖokuiwò! Egblɔ be, “Va nàkpɔ.”
17 Eye esi wòva la, Yesu nɔ tsitre le fli la me, ɖewomahĩ enɔ gbe dom
ɖa ɖe amewo ta. Eye esi Filipo, kple Natanael te va la, Yesu gblɔ bena,
“Kpɔ ɖa Israeltɔ aɖe esi, amesi me alakpaa ɖeke mele o!”
18 Egblɔ be, “Afika nènyam le, Rabi?” Esia wɔ moya nɛ. “Ɣekaɣie
Nènyam mahã?”
19 Egblɔ be, “Hafi Filipo nayɔ wò, esime nènɔ ati la te la, Mekpɔ
wò.” Le didiƒe ke agbadroƒe blaetɔ,̃ le to la megbe, gake, “Mekpɔ wò.”
20 Emae fia Amesi Wònye. Enye Mawu afisiafinɔla; menye
nyagblɔɖila ɖeɖe ko o, ke boŋ Mawu la Ŋutɔ si ɖe eɖokui fia le ŋutilã
me. Numa tae Wòate ŋu atsɔe, Eƒe agbe, aɖo anyi, agaxɔe ake.
21 Nyɔnu sue aɖe va tsi du ge gbeɖeka. Eye Wòƒo nu kplii, gblɔ
bena, “Nyɔnu, na tsim Mano!”
22 Egblɔ be, “Menye numame na mi Yudatɔwo be miabia nu mí,
Samariatɔwo, nenema o. Míeɖo nyaa ɖeke kple mía nɔewo o.”
23 Egblɔ be, “Gake ne ɖe ènya Amesi èle nu ƒom na la, anye wòe
abia Tsim be yeano. Mana Tsi wò be màgava afisia ava dui o.”

24 Eye wògblɔ bena, “Vudo la goglo, Amegã. Naneke mele asiwò be
nàtsɔ dui o, ke afika Nàte ŋu akpɔ Tsi sia le.”
25 Nukae ma wɔm Wòle? Enɔ ka dom kple eƒe gbɔgbɔ. Eye esi
Wòkpɔ nusie nye eƒe kuxi la la, eƒe kuxie nye bena ele agbe le
ahasiwɔwɔ me. Srɔŋ̃utsu atɔ̃ nɔ esi, eye wòle agbe kple adelia.

Eye Yesu gblɔ nɛ bena, “Heyi, nàyɔ srɔw̃ò, ne miava afisia.”
Eye wògblɔ bena, “Srɔ̃ aɖeke mele asinye o.”

26 Egblɔ bena, “O, atɔ̃ nɔ asiwò kpɔ, eye esi mia kpli mieli fifia hã
menye tɔwò o. Eyata, ègblɔe nyuie.”
27 Mikpɔ Yudatɔ la ɖa, azɔ. Esime Yesu wɔ nukunu ma nɛ, eya
Yudatɔ vavã akuaku la, Yudatɔ vavã, nyateƒetɔ la, egblɔ bena, “Wòe
nye Mawu ƒe Vi, Israel ƒe Fia.” Enya bena nenem dzesiawo wòle be
woakplɔ Mesia ɖo.
28 Ke le afii azɔ la Samariatɔ aɖe esi. Esi wowɔ nukunu ma le eŋu
la, egblɔ bena, “Amegã, medze sii bena Nyagblɔɖila Nènye. Míenya
bena ne Mesia va la, Eyae lagblɔ nusiawo fia mí. Ke Ameka Nènye?”

Egblɔ be, “Eyae menye Amesi le nu ƒom na wò.”
29 Egblẽ eƒe tsize la ɖi, heʋu du yi dua me, eye wògblɔ bena, “Miva,
kpɔ Ŋutsua ɖe Si gblɔ nusiwo mewɔ la nam. Ɖe esia menye Mesia la
oa?” Kakaɖedzitɔe.
30 Míate ŋu atsɔe ato Ŋɔŋlɔawo me, alesi Wòwɔ nusiwo Fofo la tsɔ
Fiae. Biblia gblɔ, le Yohanes Kɔkɔe me, esime wobia Nyae kuɖe nusita
Meda gbe le gbafa mawo katã ŋuti o, ke Egblɔ bena, “Vavã, vavã,
mele egblɔm na mi bena.” Yohanes Kɔkɔe 5:19, “Vavã, vavã, mele
egblɔm na mi bena, Vi la mate ŋu awɔ naneke le Eɖokui si o; negbe
nusi Wòkpɔ Fofo la wɔ la, eyae Vi la hã wɔna.”
31 Azɔ, ne Kristo fɔ tsi tre tso amekukuwo dome, eye wòle mía dome
egbe la, eye wòdo ŋugbe bena nu ɖeka mawo ke si Yewɔ la, míawo
hã míawɔe la, loo ema nye Nyateƒe, alo menye Nyateƒe o. Biblia gblɔ
be, “Enye eyama ke etsɔ, egbe, yi ɖe mavɔmavɔ me.”
32 Ke, xɔñyewo, ɖeko dzi le dzɔyem be manya bena, egbe la, mexɔe
se vavã, kpakple nusianu si le menye, bena Yesu Kristo nye Mawu
ƒe Vi. Wofɔ eƒe fu hedzii, ɖetugbui leaƒe vidzidzie. Ekpe fu le Pontio
Pilato te; woklãe ɖe ati ŋu, wòku, woɖii, eye wògafɔ le ŋkeke etɔãgbe;
eye wòlia yi Dzi, ɖabɔbɔ nɔ Eƒe Gãnyenye ƒe nuɖusi me. Eye Gbɔgbɔ
Kɔkɔe le afii be wòayi dɔ ma ke si Wòwɔ esime Wònɔ anyigba dzi afii
la dzi. Susu nyui kae nye si!
33 Ŋdi nyui kae nye si, tsitretsitsi gbãtɔ ƒe ŋdi la, Ista gbãtɔ si nɔ
anyigba dzi kpɔ! Ɖe miede dzesi be Ista sia si ƒe azã ɖum míele, na
Eƒe tsitretsitsi la, le asi fiam Ista gãtɔ si gbɔna la ko, gaƒoƒo si me

Wòava tso Dziƒowo? Eye amesiwo katã ku le Kristo me la woafɔ tsi
tre ayi Kpakplii. Ɖeko míele mɔ kpɔm na, Ista gãtɔ ma, ƒe vava la.
Eye, egbe la, ale gbegbe wònyoe, akɔfafa ka, kpeɖodzi ka wònye le
mía si, ne Biblia ɖe gbe ƒã esia, ne Eƒe afisiafinɔnɔ ɖe gbe ƒã esia, ne
Eƒe dɔyɔyɔ Ŋusẽ ɖe gbe ƒã esia, ne Eƒe Gbɔgbɔ gã la ɖe gbe ƒã esia,
ne nusianu le dzɔdzɔmea me ɖe gbe ƒã esia, ne Eƒe Hame la ɖe gbe ƒã
esia, nye dzi ɖe gbe ƒãe, ame ɖesiaɖe si wogbugbɔ dzi ƒe dzi ɖe gbe
ƒãe, bena, “Yesu Kristo enye Mawu ƒe Vi, eye agatrɔ va ake! Ke Enye
eyama ke, ‘Etsɔ, egbe, yi ɖe mavɔmavɔ me!’” Azɔ mide dzesii.
34 Eva me le Ista ŋdi nyakpɔ sia. Nyawo ɖi le eŋuti hoo,
nuƒoƒowo. Nyɔnua ɖewo tso yɔdo la gbɔ gbɔ, va gblɔ bena yewokpɔ
Mawudɔlawo ƒe ŋutega. Ke wobui be abɔdzidzɔlae; Maria, edada,
elabena ese gbe aɖe ƒo nu le eƒe megbe, gblɔ bena, “Ameka dim
miele?” Eye esi Wòtrɔ la…
35 Etrɔ, hegblɔ be, “Wotsɔ nye Aƒetɔ la dzoe. Nyemenya afika
Wotsɔe yi ɖamlɔ o. Ne Ènyae la, gblɔe nam afisi Wòle, eye mayi
aɖa Kɔe.”

Etrɔ, hegblɔ be, “Maria.”
36 Eye wòtrɔ Kpɔe, eye wògblɔ be, “Rabboni,” esi gɔme enye,
“Nufiala!”
37 Egblɔ be, “Mègaka asi Ŋunye o, elabena nyemelia yi dzi haɖe o.
Gake malia yi mia Fofo, kple Fofo Nye gbɔ, yi Nye Mawu, kple miaƒe
Mawu la gbɔ. Gake heyi, ɖagblɔ na Nye nusrɔl̃awo bena Makpe wo
le Galilia.”
38 Ale gbegbe wòdze bometsinya, kuɖe Ame sia si wosi atike na la
ŋuti; eye wòku, woɖii, ke egbe enye ŋkeke enelia, alo ŋkeke etɔl̃ia
tso esime Wòku. dzi ɖe le Petro ƒo, eye wòdi be yeayi akpaɖeƒe. Wo
dome ame eve gblɔ bena, ɖeka si ƒe ŋkɔe nye Cleopas, gblɔ bena,
“Ɖeko míawo hã míagbugbɔ yi mía de, le Yerusalem.” Eye le woƒe
mɔ dzi, esi wonɔ yiyim, ŋdi ma la, Petro tsɔ eƒe ƒudati hedze mɔ
yi akpaɖeƒe, ame eve sia nɔ woƒe mɔ dzi, blanuitɔe. Eye esi wonɔ
mɔa zɔm yina, henɔ gbɔgblɔm be, “Enyo, mesusu be agbe megadze
be woanɔ o. Oo, aleke míexɔe edzi se be Enye Mesia! Aleke Ame
ma, Si fɔ amekukuwo ɖe tsitre ate ŋu atsi tre ɖe afima eye nunɔlagã
nakplɔe yi aɖu fewu le Eŋu? Aleke Ame ma, Si ate ŋu kpɔ ŋutega
ɖe ŋutega yome, ate ŋu azi kpi Roma asrafo natsɔ ɖovuvu abla Eƒe
ŋku me, heƒo ta dzi Nɛ, gblɔ bena, ‘Ne nyagblɔɖila Nènye la, gblɔe
na mí amesi ƒo Wò’? Aleke Wòate ŋu ado ɣli anɔ amenuveve biam, le
atitsoga ŋu, esi míekpɔe bena Ete ŋu fɔ amekukuwo ɖe tsitre?” Oo,
enye dziɖeleameƒo ƒe ɣeyiɣi!

39 Eye diɖeleameƒo ɣeyiɣi mawo vana na xɔsetɔ ɖesiaɖe, be woate
wò kpɔ, ado wò kpɔ, be woakpɔ nenye be èxɔe se vavã. “Vi ɖesiaɖe si
va Mawu gbɔ la, ele be woadoe kpɔ gbã, ɖevi si xɔ hehe.”
40 Amea ɖewo anɔ mia dome afisia fiẽ sia, ɖikekea ɖeke mele eme
o, siwo ato dodokpɔ ma ke me. Ne ɖe míayɔ gbedoɖameta fli la,
nyemenya naneke kuɖe amesi xɔ gbedoɖameta gbalẽvi la ŋu o, ame
bubua ɖeke hã menyae o; ɖeko wofɔtɔ wo katã ɖedu, hetsɔe na mi.
Mayɔ tso afiaɖe, afi ɖesiaɖe si va nye susu me le ɣemaɣi me ko. Míate
ŋu axɔ ame ziɖeka wu ʋeea ɖe ko o. Ɖewohĩ, wuieve ƒe teƒe eve koe,
ate ŋu ato gbedoɖameta fli la me. Amewo katã di be yewoava. Nàte
ŋu asusu be Eto ŋuwò yi, gake Metoe o. Ɖeko wòle dowòm kpɔ, ne
yeakpɔ be èxɔ Ye dzi se vavã mahã. Ŋutega la meyɔa dɔ o; ɖeko
ŋutega la ɖo kpe Eƒe Anyinɔnɔ dzi.
41 Menɔ anyi ɖe afisia, hele ameha la kpɔm ɖoɖa ko. Eye mekpɔ
xɔñye a—aɖe, Aƒn. Cox, tso Kentucky ke. Kaŋsa lolo gãa ɖe ɖo ɖe
eƒe ŋkume, anɔ kwasiɖa ʋeea ɖewo va yi, si ɖu eƒe ŋku ƒo xlã keŋ.
Enɔ kukum. Aƒn. Wood, xɔñye nyuie la, ƒo ka nam, eye enɔ avi fam,
gblɔ bena, “Mexɔe se esia le dada ƒe ŋkuwo ɖu ge keŋ, le ŋkeke ʋeea
ɖewo me.” Dɔkita nɔ asi trɔm le eŋu, kpakple nane ƒomevi, eye wòna
wòkaka. Enye dɔ nyrãku aɖe. Mege ɖe xɔ me hedo gbe suea ɖe ɖa,
kpakple xɔse ƒe seke, bena esia le eme va ge. Ke eyae si nɔ anyi ɖe
afisia fiẽ sia, le lãmesẽ me nyuie blibotɔe; eƒe abiteƒe hã meɖe dzesin
daɖi o, eƒe ŋkua me, kpɔ gbedada keŋkeŋ. Enɔ anyi ɖe afisia tututu
le mía ŋgɔ. Ame bubuwo hã le afii, kpakple numa ke. Nukaŋutie? Le
esi Yesu Kristo fɔ tso amekukuwo dome tae, ke Ele agbe.
42 Ame ɖeka ma si ate ŋu aka asi anyidzela ŋu, hegblɔ be, “Melɔ,̃
ŋuwò nakɔ la,” ate ŋu aka asi kaŋsa ŋu ahagblɔ be, “Melɔ,̃ ŋuwò
nakɔ” ne Enye eyama ke etsɔ, egbe, yi ɖe mavɔmavɔ me.
43 Ke esi Kleopa kple ame mamleawo nɔ yiyim, dzi ɖe le wo ƒo
la, wole sigbe le blanuiléle ŋdi mawo ƒe ɖeka me ene, ewɔ sigbe nu
ɖesiaɖe le yiyim basa. Eye kasia la, Amea ɖe do go, sigbe ɖe Wòtso
wo megbe va ene, ezɔ va tu wo. Ke beblie wonya bena Aƒetɔ Yesu ye!
Ele agbe, ke ame geɖe siwo lɔ̃ Nɛ la menyae o.
44 Eye nenema ke wòle abe alesi wòle egbe ene. Ame geɖewo li
egbe si lɔña Aƒetɔ, ke womenyae o. Nàte ŋu aƒo nu kuɖe eŋu na wo,
eye gake womadze sii bena Ele agbe tegbetegbe, fiẽ sia o, bena Ele
afisia le hamea sia me fiẽ sia, bena Ele mía dome, eye akpɔtɔ nɔ mía
dome vaseɖe esime Wòava le ŋutilã, ametia me. “Nyemele asi ɖe ge
le mia ŋu o eye nyemele miagblẽ ge ɖi akpɔ o.”
45 Eye esi wole yiyim la ede asi nuƒoƒo me na wo le mɔa dzi, Yesu,
medi be miade dzesi nu gbãtɔ si Yesu wɔ, eyi ɖe Ŋɔŋlɔawo me tẽ,

Egblɔ be, “Oo, dzi masenugɔmewo, ɖe wònye nusi sesẽ na mi be
miaxɔ nusi nyagblɔɖilawo gblɔ la dzi sea?” Elabena, fifi laa ko Wòbia
wo be, “Nukaŋuti miele blanui ale gbegbe?”
46 Eye wogblɔ be, “Wò ɖeka koe nye amedzroa? Ɖe Mènya bena
Yesu Nazaretɔ la, Amesi míesusu be enye Mesia, Israel ƒe Ɖela la, ɖe
Mènya bena egbe enye ŋkeke etɔãgbe gɔ̃ hã tso esime Woklãe ɖe ati
ŋuti oa? Ke Enye Ame si kpɔ ŋusẽ le Nya la me. Enye Nyagblɔɖila gãa
ɖe, le nukunu geɖe kple nusiwo, Mawu wɔ to Eyama dzi ta. Egbe enye
ŋkeke etɔãgbe; ke azɔ Wowui, Heɖii, eye Wòle yɔdo me. Eye nyɔnua
ɖewo va mía gbɔ hegblɔ na mí bena Efɔ tso amekukuwo dome. Eye
míenya bena enye ameflunya ko, eyata míetsɔ míaƒe mɔ yina aƒe.”
47 Tete Wòde asi Nya la gɔme ɖeɖe na wo. Oo, melɔ̃ Mawu ƒe
Nya Mavɔ la! Ede asi Ŋɔŋlɔawo me yiyi, hedze egɔme tso Mose dzi.
Megblẽ naneke ɖi si dzi womeklo nu le o, Eyi ɖe Nya la me tẽ!
48 Mawu ƒe Amedɔdɔ ɖesiaɖe, nyemetsɔ le eme na amesi wònye o,
anɔ anyi kple Mawu ƒe Nya. Ne menɔ kpli wò o la, menye Mawu ƒe
subɔla vavã o.
49 Eyi ɖe Nya la gbɔ tẽ. Eye Wòɖee fia, kpakple Nya la, bena ele be
Kristo naku, afɔ tsi tre ake, eye wòayi ɖe Eƒe Ŋutikɔkɔe me. Azɔ, oo,
ale gbegbe woate ŋu aƒo nue!
50 Edzrom be makpɔ gaƒoƒo vi sue mawo atsɔ ƒo nu Kplii (miawo
ya ɖe?) le mɔ la dzi. Miagblɔ be, “Enyo, Nɔviŋutsu Branham, adzrom
kakaɖedzitɔe. Medi be mate ŋui.” Enyo, míate ŋu akpɔe fifi laa. Eyae
nye ma le nu ƒom na wò, le wò dzi me. Ɖeko mède dzesii o.
51 Azɔ mide dzesi esime Wòte ɖe dua ŋu, fiẽsi nɔ ɖoɖom, Ewɔ sigbe
ɖe Wòle eme tso ge ayi ene.
52 Ate ŋu awɔ na wò hã, nenema. Ate ŋu ana be nàsusu be Ele
ŋuwò to ge, gake Mele ewɔ ge o. Mato ŋuwò ayi o. Ɖeko wòle didim
be nàkpe Ye vɛ.
53 Eye wogblɔ Nɛ be, “Oo, ŋkekea nu yi vɔ. Azɔ mègayi edzi o, ke
taflatsɛ va mía gbɔ eye nàtsi anyi kpli mí.” Wò hã Nae amekpekpe
ma ƒomevi ko, nàkpɔ nusi adzɔ ɖa. Egblɔ be, “Ŋkeke la yi vɔ azɔ, Wò
va nànɔ anyi kpli mí. Zã yina dodo ge.” Tete Wòtrɔ hege ɖe eme, le
nuɖuƒe suea ɖe, amedzrodzeƒe suea ɖe.

Le Europa la egale wo si kokoko. Nàɖu nu amlɔ anyi, eye woaxe
nu ɖesiaɖe ƒe fe kple fegbalẽ ɖeka, wò amedzrodzeƒe la.
54 Eye esi Wòge ɖe eme kpli wo la! Afii enye akpa vivitɔa. Ŋkekea
katã, esime wonɔ nu ƒom Kplii la, Megblɔ nyaa ɖeke kura o. Gake,
woƒo nu Kplii gaƒo nu Kplii, tsã, ke womede dzesii o.

55 Amekae kpɔ tawò be mèdze afɔku ma nyitsɔ va yi o? Amekae
na ɖevi ma kpɔ dɔyɔyɔ? Amekae xe nukpotoewo ƒe fe ma ɖe ŋuwò?
Eyama Wònye, gake ɖeko mède dzesii o. Amekae na wò lãmesẽ be
nàdo go ava hamea me fiẽ sia? Eyama Ye, gake mèdze sii o. Oo, ne
ɖeko míate ŋu wɔ abe woawo ene, akpe Eyama be nege ɖe eme ko!
56 Eye esime Wòge ɖe eme, ɖo xɔa me, tu ʋɔtruawo la, tete Wòwɔ
nane si ke ame bubua ɖeke mate ŋu awɔ nenema o. Eya Ɖeka koe
ate ŋu awɔe, elabena wonɔ anyi Kplii doŋgɔ na Eƒe kaklãɖatiŋu. Eye
Wòtsɔ abolo ma, ke, alesi tututu Wòwɔe tsã la, nenemae nye Eya
Ŋutɔ ƒe mɔnu si wòtsɔ wɔnɛ. Eye woƒe ŋkuwo ʋu, eye wodze sii bena
Eyama ko wòate ŋu anye. Metsi wo gbɔ eteƒe didi o. Ebu vĩ tso woƒe
ŋku me, le ɣeyiɣi ɖeka me. [Nɔviŋutsu Branham te asiviwo—Tala.]
57 Eye wodze woƒe mɔ dzi, gbugbɔ yina kple du sesĩe alesi ko woate
ŋu ayi, afɔ-tsɔtsɔe, hele dziɖuɖu ɣli dom ko, be woaɖagblɔe na wo
bena, “Aƒetɔ la tsi tre vavã!” Wometrɔ yi ɖale nya hem kple woƒe
subɔsubɔ o. Wometrɔ yi ɖale dzre wɔm kuɖe eŋu o. Gake ɖeko wonya
be Etsi tre tso amekukuwo dome!
58 Azɔ, xɔñyewo, ne Yesu Kristo, Mawu ƒe Vi gbagbe la, le ƒe alafa
wuiasieke megbe, ne Biblia nye nyateƒe la, Egblɔ bena, “Mele agbe
tegbetegbe,” Ele agbe le afisia ko, le xɔa me fiẽ sia, abe alesi Wònɔ
agbe le Eƒe tsitretsitsi ŋkeke dzi ene, ɖeko Wòle ŋutilã aɖe me.
59 Wo dometɔa ɖewo ƒo ƒu. Eye Wòto gliawo me tẽ va, hedo ɖe
xɔa me, le wo dome, gblɔ be, “Nyee nye si, Milém kpɔ. Mikpɔ Nye
abiteƒewo ɖa le Nye asiwo me. Ɖe ŋutilã kple ƒuwo le gbɔgbɔ si abe
alesi wòle asinyea?” Egblɔ be, “Mitsɔ nane vɛ Nam maɖu.” Eye wotsɔ
tɔmelã kple abolo vɛ Nɛ. Eye Wòtsi tre ɖe afima heɖui, le woƒe ŋku
me, gblɔ bena, “Gbɔgbɔ meɖua nu abe alesi miekpɔm Meɖui ene o.”
60 Nuka Wònye? Enye Yehowa Mawu, gbagbe gã ma si le mía dome
fiẽ sia. Ele afisi ame eve alo etɔ̃ ƒo ƒu ɖo la dome: “Manɔ wo dome.”
61 Ke azɔ ale mesusu esi. Ne Kristo ava amewo ƒe ƒuƒoƒo sia me,
esime miele fifia tem, hele lalam la, eye wòaɖo kpe dzi, le Ista sia dzi,
bena Yele agbe, hele tsitre le xɔ sia me fiẽ sia la, ekema miatɔ dzɔ be
miabia Eyama nu ɖesiaɖe si ta Wòku ɖo la, eye miaxɔe se be asu mia
si. Ɖe miexɔ ema dzi se be enye Nyateƒea? Kakaɖedzitɔe, enyee.
62 Azɔ, mate ŋu aƒo nu na mi didie, gake Nya ɖeka tso Kristo gbɔ
la aɖe vi wu nya siwo katã mate ŋu agblɔ; nye gbeme naxe, eye ɖeɖi
nate ŋunye abe alesi wòte nye gbe ŋu fifia ene.
63 Eye nu bubu, kuɖe mawunyagbɔgblɔ ŋu, esesẽ, elabena afisiae
nye denye, be nye takpekpe nakpɔ dzidzedze kpakple Gbɔgbɔ ƒe
amisisi la nenema. Nukaŋutie? Elabena afisiae nye denye. Yesu gblɔ

be, “Nyagblɔɖila, le eya ŋutɔ ƒe dedu me, eya ŋutɔ ƒe dukɔ me, gɔ̃ hã
le eya ŋutɔ ƒe nutoa me la.” Enye nane si vana me nenema.
64 Wogblɔ bena esime Wòyi ɖe Ye Ŋutɔ ƒe dedu me la, wogblɔ bena,
“Ɖe amesia menye atikpala ƒe vi oa? Ɖe Edadaa, Maria, mele mía
gbɔ afisia oa? Ɖe menye Enɔvia ŋutsuwo katã le mía gbɔ afisia, kple
Enɔvia nyɔnuwo o ɖe? Ɖe míedze si wo o ɖe? Suku ka me Wòdo go
tso? Bibliasuku ka ƒe ɖaseɖigbalẽ Wòxɔ? Mɔɖegbalẽ ka Wòtsɔ le dɔ
wɔmee?” Ke Medo go tso suku aɖeke alo bibliasuku aɖeke me, alo
mɔɖegbalẽ aɖeke me o, ke boŋ Etso Mawu gbɔ. Gake womete ŋu kpɔe
o. Wogblɔ be, “Afika Wòkpɔ nunya sia le?”
65 Eye esime Wokpɔe wòle amewo ƒe susuwo nyam la, esime Petro
va Egbɔ la, Egblɔ be, “Ŋkɔwò enye Simon, fofowò ŋkɔe nye Yona,”
ewɔ moya nɛ. Aleke wɔ Wòdze sii?
66 Farisitɔwo tsi tre ɖe afima, hegblɔ be, “Enye Belzebub. Afakalawo
ƒe fia. Enye gbɔgbɔvɔ!̃”
67 Ke Yesu gblɔ be, “Miele esia gblɔm ɖe Ŋunye, Amegbetɔvi la ŋu,
woatsɔe ake mi. Ke ne Gbɔgbɔ Kɔkɔe va eye wòwɔ nu ɖeka ma ke la,
ne miegblɔ nya ɖeka ɖe Eŋu la, womatsɔe ake mi akpɔ, le xexe sia
me alo xexe si ava va la me o.” Eyata, enye afɔku. Ke aleke Wòwɔ
nya? Aleke Wòte ŋu gblɔ nenema? Enya bena dzesi mawo nu masẽ
ɖo o halase ŋkeke mamlɛ sia dzi.
68 Eye le ŋkeke mamlɛ siawo me la, Manye nusi le dzɔdzɔe, be
Wòatrɔ Eƒe dziku akɔ ɖe amewo dzi ko o. Wowɔ…Woda mí kpɔ le
nudanu me, eye wokpɔ mí be míele hodzoe. Nusi katã ŋuti míebuna
enye ɣeyiɣi dzeaniwo, radio dzi ɖoɖo, siwo ŋu se mele o, Elvis
Presley, Arthur Godfrey, dzefenya ƒoɖiwo, radio kple televizin dzi
fefewɔlawo. Míetsia aƒe me Kuɖagbe fiẽ, agbe gbedoɖaƒe yiyi, be
míakpɔ bometsinu mawo tɔgbe, eye aganɔ mía ɖokuiwo yɔm be
Kristotɔwo?
69 Eye ne Mawu trɔ Eƒe Gbɔgbɔ kɔ ɖi, kple Eƒe tsitretsitsi ƒe dzesiwo
la, míebua fɔ Esia atrɔ adzo le egbɔ. Ke emae nye nuvɔ̃ si womatsɔ
ke o, be woawɔ nenema. Yesu gblɔ be, “Ne wogblɔ nya ɖeka tsi tre
ɖe Eŋu la, womatsɔe ake akpɔ, le xexe sia me alo le xexe si gbɔna la
me o.” Eyata ele be Gbɔgbɔ ma nava le ŋkeke mamlɛ siawo me, be
wòaɖo kpe edzi be Mawu ƒe Nya ma nye nyateƒe.
70 Eye mele gbɔgblɔm, le Mawu ƒe Nya ƒe ŋusẽ te, kple nye ŋutɔ nye
luʋɔ ƒe seselelãme nu: bena Gbɔgbɔ Kɔkɔe ɖeka ma (Gbɔgbɔ la) le
afisia fifi laa le amesiawo dome. Azɔ, megblɔ be Efɔ tso amekukuwo
dome. Megblɔ be Ele agbe, ele agbe tegbetegbe. Megblɔ be Enye
eyama ke etsɔ, egbe, yiɖe mavɔmavɔ me; ɖeka ma ke le Ɖoɖo me,
ɖeka ma ke le Ŋusẽ me; ɖeka ma ke le nusianu me, negbe Eƒe ŋutilã

ametia si nɔ anyi ɖe Mawu ƒe nuɖusi kple Gãnyenye me, le Ŋutikɔkɔe
me la ko. Gake Gbɔgbɔ Kɔkɔe la le afisia, le dɔ wɔm, le zɔ ɖem, le
nuwo wɔm hele dɔwo wɔm nenema ke pɛpɛpɛ abe alesi Yesu Kristo
wɔe ene, elabena eyae nye Eƒe tsitretsitsi ƒe kpeɖodzi. Gaƒoƒo dzeani
kae nye si! Azɔ mesusu be miekpɔ afisi metsi tre ɖo.
71 Azɔ, menye le ame ʋee siawo siwo anɔ abe ame alafa ɖeka, alo
ame alafa eve le—le xɔ sue sia me, hemimi ɖo le afisia zã sia me la
dome ɖeɖe ko o, ke boŋ mewɔ nyameʋuʋu sia le ame akpeakpewo,
kple ame akpe alafalafawo dome, helé Biblia ɖe asi ɖeka me, eye
Koran ɖe asi evelia me, gblɔ bena, “ɖeka le teƒe, eye evelia mele teƒe
o,” heda gbe ɖe nunɔla Mahomedtɔ ɖesiaɖe gbɔ be nezɔ va ne wòaɖo
kpe edzi, alo bubu ɖesiaɖe, Buddha, alo ɖesiaɖe si wòate ŋu anye,
etsi tre ɖe Koran ŋu, hetsi tre ɖe woƒe kɔnyinyi ŋu, gake amesiame
zi ɖoɖoe.
72 Gake, nɔviwo, susu si ta mewɔ numa la, elabena menya be
nye Xɔnametɔ le agbe! Eye Eyae nye Nyateƒe. Yesu Kristo le agbe.
Ele afisia!
73 Azɔ menye naneke si le menye mate ŋu awɔ o, enye nunana si tso
Mawu gbɔ. “Aleke nàwɔe?” Ɖeko nàɖe asi le ɖokuiwò ŋu.
74 Le xɔ sia me fifi laa la Mawudɔla geɖe, geɖewo li. Miagblɔ be,
“Ɖe ema le Ŋɔŋlɔ nua?” Emae nye Biblia. Agoo matsɔe fia mi. Kristotɔ
nenie le afisia? Mikɔ miaƒe asi dzi. Esɔ gbe, miate ŋu aɖiɖi wo ɖi.
Biblia gblɔ bena, “Mawu Dɔlawo ƒua asaɖa anyi ɖe amesiwo vɔ̃ Nɛ la
ŋu.” Ekema, Mawudɔlawo le afisia!
75 Eye Kristo gblɔ be, “Afisiafi si ame eve alo etɔ̃ woƒo ƒu ɖo le Nye
Ŋkɔ me la, Manɔ woƒe titina.” Ekema, Ele afisia! Nu ɖeka koe nye be,
màte ŋu Akpɔe o, ke xɔsee míetsɔ xɔnɛ sena.
76 Mate ŋu aɖo kpe dzi na mi be radio hã, le dɔ wɔm to afisia,
gbeɖiɖiwo. Mate ŋu aɖo kpe dzi na mi be nɔnɔmetatawo va le afisia
tom. Ɖeko to sia si le afisia mate ŋu alée o; nusia mate ŋu alée o,
kristalo sia, si le mikrofoni sia ŋu; nenema ke gakpo si le afisia mate
ŋu alée o, elabena womewɔe nenema o. Ke nuwɔwɔa ɖe li si ate ŋu
aɖe nɔnɔmetata ma ɖe go.
77 Eye Mawu ɖo amea ɖewo ɖe Hamea me, gbã apostolowo, emegbe
nyagblɔɖilawo, nufialawo, nyanyuigblɔlawo, kple kplɔlawo, wo katã
hena Hamea ƒe blibodede. Aleke míate ŋu agbe ame ɖeka, eye
míagblɔ be ame kemɛa menye ema o? Mawu wɔnɛ, Eya ŋutɔ. Menye
naneke le xexeame wu be woatsɔ ame ɖokui ana Gbɔgbɔ Kɔkɔe o.
Ke Gbɔgbɔ Kɔkɔe axɔ ɖedzi tso afima, eye màganya nusi wɔm nèle o.
Ezu Gbɔgbɔ Kɔkɔe ƒe dɔwɔwɔ nɔɖokuisi.

78 Azɔ, xɔñyewo, nye dedu la. Ke medi be magblɔ nya sia azɔ, hafi
awu nyɔnyɔ̃ sia nu. Ŋkeke siawo dometɔ ɖeka la dzowɔkui aɖeke
magasusɔ ɖe Jeffersonville o, ɖeke masusɔ ɖe Charlestown o, ɖeke
masusɔ ɖe Louisville o. Xexe sia ɖi keŋ na ʋɔnudɔdrɔ.̃ Hydrogen ƒe
tuwówo le wo si fifia si Russia ate ŋu ada tso Moscow, wòava dze
Fourth Street, eye wòatsɔ tu ƒe ɖuwɔƒe siawo dometɔ ɖesiaɖe si le
afisia, aɖii ɖe tome de afɔ blaadre vɔ atɔ,̃ kpakple tuwówo ɖeka.
Tuwówo ɖeka; agbadroƒe wuiatɔ̃ kpeɖo, ayi ɖe tome de afɔ alafa
ɖeka kple blaatɔ̃ sinu. Woɖo asi tua ƒe aʋa dzi xoxo. Gaƒoɖokui la le
du dzi. Gbada yi wu alesi miesusu. Nukaŋutie milala vaseɖe ɣemaɣi?
79 Miɖo ŋku dzi, “Ne anyigbadzi gbadɔ sia gbã la, bubu le mía lalam
xoxo.” Hydrogen ƒe tuwówo nagado ŋɔd̃zi na mi alo nu bubua ɖeke
o. Ne Kristo nya le miaƒe dzi me ko la, eyae nye beɖoƒe nyuitɔ tso
tuwówo gbɔ si menya la. Wotsɔ fuwo wɔe; Eƒe aʋalawo te, miele.
Eyata migaxa nu le nenem nuwo ŋu o, nenye be mienye Kristotɔ.
80 Gake ne mènye Kristotɔ o la, kakaɖedzitɔe la ètsi tre ɖe teƒe dziŋɔ̃
aɖe. Mènya minuti ka dzie wò dzi atɔ te dɔ wɔwɔ o. Biblia gblɔ be le
ŋkeke mamleawo me la amewo laku, kpakple dzitsoame, “Ŋɔd̃zi ɖe
to ɖe dziwo, vɔvɔ,̃ ɣeyiɣi vɔw̃o, hiãkame le dukɔwo dome.” Mikpɔ
nuka ke, ŋutsuwo le kukum zigbɔ zi ewo, wu nyɔnuwo; Biblia megblɔ
kpɔ be nyɔnuwo ƒe dzi age ɖe dɔme o, Egblɔ be, “Ŋutsuwo ƒe dzi age
ɖe dɔme.” Enye nyateƒe, deblibo.
81 Nyitsɔ aɖe le Oakland, nye kple srɔñye míenɔ afima le San
Francisco, anyigbaʋuʋu gã ma dzɔ. Eye anyigba de asi fefe me henɔ
gbe ɖem le afima, vaseɖe esi xɔtutuwo fe, eye dzudzɔdoƒewo mu.
Eye ya babla nogo gãa ɖe lia yi ya me nenema, kpakple dzudzɔ, alo
dzowɔ, ɖesiaɖe si wònye ko, si do tso teƒe mawo. Eye amewo si yi
mɔdodowo dzi, nɔ ɣli dom. Mesusu be, “Aleke wòanɔ nenye be Aƒetɔ
la va vavã?” Ahadzraƒewo, zɔ̃ yi tẽ, gbugbɔ tsɔ woƒe ahatukpawo, da
ɖe nuƒotetiwo dzi, hele wodzram. Amewo le gegem ɖe me le edzem.
Ŋutsu la mate ŋu adzrae ne amea ɖeke meli si adzee o. Esia le teƒe.
82 Nuae nye be, míawoe nye fɔɖilawo. Ɖe mɔ magblɔe na wò,
nɔviŋutsu. Menye Amerikatɔ, eye melɔ̃ nye dukɔ la. Gake woda dukɔ
sia le nudanu me, eye wokpɔe hodzoe. Ele to yi ge, kakaɖedzitɔe abe
alesi menye osɔfo le nyagblɔti sia dzi fiẽ sia ene. Azɔ mele esia gblɔm
be makpɔ amenuveve le Mawu gbɔ. Mele egblɔm elabena Mawu tsɔe
da ɖe nye dzi dzi be magblɔe. Eye nu nyuitɔ na mi be miawɔ enye be
miadzra ɖo na Aƒetɔ la ƒe Vava.
83 Azɔ mixɔ Edzi se, miɖo xɔse ɖe Edzi. Azɔ, nya siwo katã mate
ŋu agblɔ la, megale egblɔm ake, maɖi naneke le nusi Yesu agblɔ gbɔ
o. Gake ɖe miede dzesi afisi metsi tre ɖo, kpakple ame hatsotso sia
fiẽ sia? Loo meɖe nane gɔme baɖa, alo megblɔ Nyateƒe la. Azɔ ne

Yesu Kristo fɔ tso amekukuwo dome, eye, wòdo ŋugbe bena, nusiwo
ke Yewɔ la míawo hã míawɔe la, eye megblɔ, tso esi menye ŋutsuvi
sue ko…
84 Mexɔ ɣleti enyi, mesusu nenema, ke mede ƒe eve ya o, alekekee
hã, esime mekpɔ nye ŋutega gbãtɔ. Esia li, va me, nye agbea katã.
Amesiwo le agbadɔa me afisia la, wonya nenema. Zi alesi mele afisia
la, meda ƒu zi ɖeka hã kpɔ o. Eye mada ƒu akpɔ o, elabena enye
Mawu. Eyi le xexeame kpeɖo, na nyɔnyɔ̃ gãa ɖe lé dzo. Ke azɔ, to
Mawu ƒe amenuveve me, meɖo luʋɔ million eve gbɔ, le nye ŋutɔ nye
takpekpe me, siwo mekplɔ vɛ na Aƒetɔ Yesu. Million evelia, ele teƒe.
Ke mibu ame million siwo do go yi la ŋu kpɔ, Oral Roberts, ame
mamleawo katã siwo nye dzoti si nu la tɔ dzo, eye woyi, akpe teƒe
akpewo, vaseɖe esi Mawu ƒe Ŋusẽ ƒe nyɔnyɔ̃ gãa ɖe kpe xexeame ɖo,
le yiyim. Ke abosam le asi ɖe ge le alakpanu ɖesiaɖe ƒomevi ŋu, be
wòatsi tre ɖe Eŋu. Gake Mawu ƒe Nyateƒe vavã la azɔ tẽ ɖo nuwuwu.
Mada ƒu akpɔ o! “Nye Aƒetɔ lae ƒã nu. Mawú tsii zã kple keli, bene
amea ɖeke nagagboe le Asinye o.”
85 Azɔ, fiẽ sia, mele gbɔgblɔm bena Kristo fɔ tso amekukuwo dome.
Enye eyama ke etsɔ, egbe, yi ɖe mavɔmavɔ me. Azɔ, Aƒetɔ la nayra
mi. Ne Awɔe la, ekema mie…Ne miexɔe se la, Mawu ayra mi. Mibia
Eyama, ekema, ne Eva kpea dzi la. Ne Kristo ava afisia le nyagblɔkpe
sia dzi la! Afisiae aɖika la le. Ne Yesu Kristo, Mawu ƒe Vi, ava afisia
tututu le nyagblɔkpea dzi, eye wòawɔ nu mawo ke si Wòwɔ esime
Wònɔ anyigba dzi afisia la, ɖe miaxɔ Edzi sea?
86 Mikpɔ Eyama ɖa, esime wònɔ Emaus mɔ dzi, alesi ŋutsuvi mawo,
woƒe dzi gbãe…Esime Wòŋẽ abolo ma me, Ewɔ nane le afima si amea
ɖeke mate ŋu awɔ o. Enye nane si Kristo ɖeka ko ate ŋu awɔ. Eye
wode dzesii.
87 Azɔ ne Agawɔ numa ke le afisia, si Kristo ɖeka ko ate ŋu awɔ la;
menye alakpa nane o, gake numa ke tututu si Wòwɔ la; ekema mixɔ
Edzi se, mixɔ Eyama, miɖo xɔse ɖe Edzi, milɔ̃ Eyama, misubɔ Eyama.
88 Mina magblɔ na mi, migaɖo hamea ɖe me ko azɔ o. Ema mawɔ
dɔ o. Ele be woagbugbɔ mi gadzi. Menye seselelãme ƒe nukpawɔa
aɖe o; menye nu suea ɖe si miagblɔ be, “Enyo, medo ɣli. Meƒo nu
kple aɖeyeyewo. Mewɔ esia,” menye eyae ma o. Ne Nane va wò dzi
me vavã, heva trɔ wò, eye èzu nuwɔwɔ yeye le Kristo Yesu me la;
èxɔ Kristo Yesu, ƒe Ame la; ne nu xoxoawo ku, eye wogbugbɔ dzi nu
yeyewo; èɖɔ nu gbegblẽ siwo èwɔ la katã ɖo; èlɔã wò futɔwo, èdoa
gbe ɖa ɖe amesiwo léa fu wò la ta; ɣemaɣi hafi ènye Kristotɔ. Wodzea
si ati to kutsetse si tsem wòle la me.

89 Aƒetɔ la nayra mi, esime míade míaƒe tawo to. Mabia tso
nɔvinyɔnu la si be wòayi saŋku la gbɔ, aƒoe blewu, “Dɔyɔla gã la te
ɖe afii, Yesu nublanuikpɔla.” Eye mi amesiwo le egodo, azɔ, siwo si
gbedoɖameta gbalẽviwo le, mite va mɔa nu, míadze egɔme le ɣeyiɣia
ɖe megbe. Mina míado gbe ɖa.
90 Mía Fofo Dziƒoʋĩtɔ Yayratɔ. Oo, nye gbe dahe la, si nɔ nu ƒom
ɣleti ene sɔŋ, ɖeko ɖeɖi te nye gbe ŋu. Gake mele gbe dom ɖa fifia be
Nàkpe ɖe ŋunye. Afisia anye milestone bubu le Branham ƒe Agbadɔ
la me. Le afisia Ɖaseɖila bubu atsi tre le ŋkeke mamlɛawo me, le
Ʋɔnudrɔg̃be Ŋkeke la dzi. Ame geɖewo le tsitre le xɔa me kple le
egodo, fiẽ sia, wo dometɔ geɖewo le nya biam wo ɖokui, geɖewo le
susum be, “Enye nyateƒea, alo menye nyateƒe oa?”
91 Oo Fofo Mavɔ kple Yayratɔ, míele gbe dom ɖa be Nàɖe Wò lɔlɔ̃
ɖe go fia mí, to Wò afisia vava kple Nya la wɔwɔ nyateƒee la me. Meƒo
nu le Wò Nya ŋu, abe alesi Èwɔ, Wò ŋutɔ, na Kleopa kple xɔlɔã, siwo
yina ɖe Emaus ene. Eye le míaƒe mɔ dzi, Aƒetɔ, esime míele mɔa zɔm
la, Wòe ƒo nu na mí to Wò Nya la me. Ke azɔ va mía dome! Oo Kristo
Gã la, va mía dome, ɖo kpe Wò Nyawo dzi be enye nyateƒe, eye naɖe
Wò Nyenye ɖe go le afisia fiẽ sia. Esime, mí nuwɔwɔ dahewo míele
eme ʋum bena míenye nuvɔw̃ɔlawo eye míedze na nusiawo o, ke boŋ
míexɔ se, Aƒetɔ. Eye to amenuveve me míexɔ esia, to xɔse me, bena
míekpɔ ɖeɖe, eye míenye Viwòwo. Yra mí azɔ, Aƒetɔ.
92 Menya be Wò Nya nye nyateƒe, esime Ègblɔ kuɖe “nyagblɔɖila
ŋu le eya ŋutɔ ƒe du me, le eya ŋutɔ tɔwo dome.” Gake, Aƒetɔ, mele
gbe dom ɖa, na zã sia ko, bena Nàtrɔ akpɔ amewo gbɔ, eye nàɖe
Ɖokuiwò ɖe go zi ɖeka ake le afisia le du sia me, to Gbɔgbɔ Kɔkɔe ƒe
zɔɖeɖe me. Oo Mawu Mavɔ, yra mí azɔ esime míele lala Wòm. Eye
wɔ nusiwo Nèwɔ doŋgɔ na Wò kaklãɖatiŋu, eye nu ɖeka pɛ hã manɔ
Jeffersonville si esi tae wòafa konyi o. Gake, míenya be taflatsɛdodo
aɖeke manɔ wo si le Ŋkeke ma dzi o, bena Èɖe Ɖokuiwò ɖe go. Le
Yesu ƒe Ŋkɔ me la, medo gbe ɖa. Amen.
93 [Nyaƒoka la ɖi ƒuƒlu—Tala.]…menye nusi wòdi be mado gbe ɖa
ɖe eta o. O, menye kaŋsa ye o, elabena ekpɔ dɔyɔyɔ tso ema me vɔ.
Gake edi be mado gbe ɖa ɖe dzimeveame si le eŋu la ta. Ele teƒe.
Fuɖeɖe le eƒe tume. Ele teƒea? Azɔ ɖe èxɔe se be Efɔ tso amekukuwo
domea? Azɔ milé ŋku ɖe ŋu. Ne meyi dzi gaƒo nu nɛ didi vie la,
ɖewohĩ woagblɔ nu bubu aɖe. Nyemenya o. Azɔ, nyemenya naneke
kuɖe wò kuxi la ŋu o. Nyemenya nusi wònye fifia o. Mikpɔea? Gake
nyalémɔw̃o lée daɖi, nàte ŋu akpɔ nusi Wògblɔ la.
94 Mina míagaƒo nu yi edzi vie, eye míakpɔ ne Agblɔ nu bubua ɖe
nam. Mele nyɔnua ɖe kpɔm si ƒe nɔnɔme le ɖe…Enye nyɔnu bubu, eye
ele gbe dom ɖa ɖe eta. Ke ele tagbɔdɔyɔƒe aɖe ƒomevi alo dɔyɔƒe aɖe,

si nye nane tɔgbe abe…enye tagbɔdɔ teƒe aɖe. Ele Madison, Indiana.
Enye—enye—enye—nɔvinyɔnua ɖe si ta èdi be woado gbe ɖa ɖo, si
le tagbɔ dɔyɔƒe. Ke ne nàte ŋu axɔe se kple wò dzi katã, kpakple nusi
katã le mewò la, Mawu aɖe gae eye wòada gbe le wò dzimeve la ŋu
ana nàhaya. Èxɔ edzi se azɔa? Esɔ gbe, va afii.
95 Fofo Dziƒoʋĩtɔ lɔlɔã, míele gbe dom ɖa le Yesu Kristo ƒe Ŋkɔ me,
bena Nàda gbe le nyɔnu sia ŋu, eye nàna eƒe lãme nasẽ. Ke tsɔ yayra
sia na eyama. Eye mele gbe dom ɖa be Mawu ƒe amenuveve nadzudzɔ
ɖe eyama dzi, eye wòada gbe le eŋu, eye nàxɔ ŋutikɔkɔe na Ɖokuiwò.
Mele gbe dom ɖa le Yesu Kristo ƒe Ŋkɔ me. Amen.
96 Mate ŋu agblɔ nya sia dzro. Nuʋuʋua ɖe vavam tso afima, tso
megbe afisia tututu. Milala vie, tsi tre ɖe afima minuti ɖeka ko. Mede
dzesi be Kekeli ma dzo le gbɔwò. Amewo sɔgbɔ, amehawo sɔgbɔ
ƒo xlãm le afii akpa. Amesiame le heyem. Gake mekpɔ Wòɖe zɔ va
gbɔwò. Enye amea ɖe si…Woɖo—ɖo dowɔwɔ le vidzidɔ ŋu daɖi na
wò. Ele teƒe. Mekpɔ ame eve alo ame etɔã ɖe le dzedzem, eye kekeli
ma zɔ yi megbe afima heva ƒo ame ma si tsi tre ɖe megbe afima tututu.
Enye amesiwo le gbe dom ɖa ɖe eta. Mikpɔea? Ele teƒe. Ke nyɔnuwo
ƒe dɔléle aɖee, si wòle be woawɔ dɔ na wò vidzidɔ. Ele teƒe. Heyi eye
nàxɔ wò dɔyɔyɔ, ke Aƒetɔ Mawu da gbe le ŋuwò. Amen.
97 Ɖe nàvaa? Aƒenɔ, èxɔ Aƒetɔ Yesu dzi sea? [Nɔvinyɔnu la gblɔ
be, “Ẽ, amegã.”—Tala.] Ɖe èxɔe se be Efɔ tso amekukuwo domea?
Azɔ, be woanya wò la, nyemenya wò o. Ate ŋu anye be mekpɔ wò
kpɔ nenye be ètso afii lɔƒo. Nyemenya o. Amewo vana gadzona,
nyemenɔna agbadɔa me afisia sɔgbɔ be manya o. Ke, wò la, ɖe ètso du
sia mea? [“Ẽ.”] Ètso du sia me. Esɔ gbe, ekema, gake nyemenya wò o.
Ke Kristo ya nya wò. Gake ne Eɖee fiam, esi etsi tre ɖe afisia, nusita
èle afisia ɖo la, ɖe nàxɔe se eye nàxɔ eyama? Ke ènya be nyemenya
nusita èle afisia ɖo o, nyemeɖo susua ɖeke tso eŋu o. Negbe be,
ɖewomahĩ èkpɔm kpɔ le dua me, alo nane, alo—alo nane. Nyemenya
o. Ema kpo ɖe Mawu gbɔ be—be wòanyae.
98 Le megbe afima tututu, èdi be yeakpɔ dɔyɔyɔ tso dɔkavimedɔ ma
si le ŋuwò la mea? Èxɔ Aƒetɔ Yesu di se be ayɔ dɔ yea? Ne èxɔe se la,
nàte ŋu axɔe.
99 Ame bubu la eƒe ʋukuiwo mele xexlẽm nyuie o, enɔ anyi ɖe
megbe afima, mekpɔ woɖee. Èxɔe se be Aƒetɔ ayɔ dɔ yea? Esɔ gbe.
Èxɔe se kple wò dzi katã? Ekema nàte ŋu axɔ wò dɔyɔyɔ, Mawu yɔ dɔ
wò enumake fifi laa. Èka asi Eŋu. Menye nye ŋu èka asi o, èle afɔxexlẽ
blaetɔ̃ dome tso gbɔnye. Amen.
100 Azɔ èxɔe se be Efɔ tso amekukuwo domea? Kpɔe ko, nànɔ agbe,
azɔ esime fli la va le yiyim. Oo, enye nusesẽ ŋutɔ le Jeffersonville

afii! Mikpɔea? Eye ameha abe esia ene ƒo xlã wò, amesiame! Yesu lé
amea ɖe ƒe asi, hekplɔe yi du la godo, gbeɖeka.
101 Azɔ kpɔ go sia me, nɔvinyɔnu, sẽ ko. Xɔe se bena Aƒetɔ Yesu le
afisia be wòakpe ɖe ŋuwò. Èle dɔa ɖe lém si le wò mito me, eye dɔkita
lé ŋku ɖe ŋuwò. Eye wògblɔ na wò be koko ye. Megakpɔ wò hã be
èle zɔzɔm le aƒe me, eye èle yiyim blewu ŋutɔ. Ƒunukpeƒedɔ le ŋuwò.
ALE AƑETƆ GBLƆ ESI wònye. Dɔkita gblɔ be ele be woawɔ dɔ na wò
kuɖe eŋu. Esia le teƒe tututu. Eye mekpɔe wode asi agbalẽvi ma te le
eƒe dɔwɔƒe: Rebekah Baker, 509 Graham Street. Esia le teƒe tututu.
Emae nye eƒe dɔwɔƒe, si woŋlɔ ɖi. Ele teƒe. Èxɔe sea? [Nɔvinyɔnu la
gblɔ be, “Ẽ, amegã.”—Tala.] Ekema nàte ŋu axɔ wò dɔyɔyɔ. Le Aƒetɔ
Yesu Kristo ƒe Ŋkɔ me, nyɔnu sia naxɔ eƒe dɔyɔyɔ dzro. Amen. Mawu
nayra wò, aƒenɔ. Heyi, nànɔ exɔm se azɔ. Ɖo xɔse ɖe Mawu dzi.

Ne ɖeko nàte ŋu ade dzesi Aƒetɔ la ƒe Amegbɔnɔnɔ la!
102 Azɔ nyɔnu ma tsi tre ɖe afisia, ale be miate ŋu…Nyemenya wò
o, alesinu menya la. Mènyam o, eye nyemenya wò o. Esia le teƒea?
Esɔ gbe. Ekema ènye amea ɖe si menyam o, eye nye hã nyemenya
amewo o. Eye nyemenya aƒenɔ kemea hã o. Gake aƒenɔ sia ya nye
amedzro nam blibo, le nusi menya nu. Ne esia le teƒe la, kɔ wò asi yi
dzi, aƒenɔ. Esiae nye zi gbãtɔ, míedo go kpɔ le agbe me.
103 Nyɔnua ɖe kple ŋutsua ɖe enye si. Yohanes Kɔkɔe 4 ƒe
nɔnɔmetata nyuia ɖe, afisi nyɔnua ɖe kple Ŋutsua ɖe wodo go le;
eye nyɔnu la nye Samariatɔ, Yesu nye Yudatɔ. Eye wode asi nu ƒoƒo
me na wo nɔewo, ke Yesu ɖe eƒe dzimenyaɣaɣla la fiae hena wònya
afisi eƒe kuxi la le. Azɔ, ne Eganye Yesu ma ke egbe la, Ate ŋu awɔ
dɔ ma ke egbe.
104 Ne nyɔnu sia akɔ asi dzi ɖoɖe Mawu gbɔ, menye be wòata nu o
(elabena, míexɔ ema wɔwɔ dzi se o), akɔ asi yi dzi ko le anukwareɖiɖi
me, kpe ɖe tɔnye ŋu, bena míedze si mía nɔewo kpɔ tsã o la, eye
míenya naneke kuɖe mía nɔewo ŋuti o. Ɖe nàkɔ wò asi yi dzia, aƒenɔ?
Miekpɔe vɔ. Mekpɔm kpɔ o, alo nyemekpɔe kpɔ o, ke enye amedzro
nam blibo. Azɔ ne wònye be…
105 Aƒetɔ Yesu ƒe Anyinɔnɔ le afisia. Ne nyɔnu la le dɔ lém la,
nyemate ŋu ayɔ dɔe o. Ekpɔ dɔyɔyɔ xoxo; Kristo yɔ dɔe esime Wòku
ɖe eta. Èxɔ edzi sea? Ke ne Ele tsitre ɖe afisia azɔ, kple…le afisi mele
tsitre ɖo, eye Wòate ŋu, ate ŋu aɖe fiae, alo awɔ nane be wòahe eƒe
xɔse vɛ be wòado go la! Azɔ, ate ŋu atsi tre ɖe afisia ɖe ganyawo ta.
Ate ŋu atsi tre ɖe afisia ɖe ƒomenyawo ta. Ate ŋu atsi tre ɖe afisia,
anɔ kukum kple kaŋsa. Ate ŋu atsi tre ɖe afisia kpakple yɔmekpe.
Nyemenya o. Nyemate ŋu agblɔe o.

106 Ke azɔ ne èdi be yeatsɔ ɖokuiwò aɖo tenyeƒe la, va afisia nàxɔ
nye teƒe, wodo dzaa na wò. [Nɔviŋutsu Branham tɔ te vie—Tala.]
Kakaɖedzitɔe. Nenema ke nye hã nyemenya o, nenema ke nye hã
nyemawɔe o. Gake Mawu si le Dziƒo la nya. Ɖe miate ŋu ase
egɔme azɔa?
107 Ke ne Kristo awɔ nu ɖeka ma ke le afisia, Nyateƒe madamada la,
sigbe alesi Wòfɔ̃ tso amekukuwo dome, heɖo kpe edzi bena Yenye
Yesu ma ke si ƒo nu na nyɔnu la le vudoa to la, ame nenie le xɔa me
afii agblɔ be, “Maxɔ Eyama fifi laa abe nye Dɔyɔla, alo nusianu si
hiãm la ene”? Mikɔ asi ɖe dzi, miagblɔ be, “Maxɔ Eyama nenye be
Ewɔ esia.”
108 Nyɔnu si kɔ eƒe asiwo ɖe dzi la, mía kplii míekpe kpɔ o. Aƒetɔ
nena wòava me, eyae nye nye gbedodoɖa. Azɔ ewɔ abe nyɔnua le
dzodzom ɖa le gbɔnye; ne ameha la ate ŋu alé nye gbe. Mele amea
ɖe kpɔm wòtsi tre. Menye na eɖokui, kakaka o. Ele gbe dom ɖa ɖe
ame bubu ta, eye amea nye aƒenɔ tsitsi aɖe. Edadaa ye, ele gbe dom
ɖa ɖe eta. Ele teƒe. Ele dzi ƒe fuɖeɖe suewo sigbe, dzi ƒe ƒoƒo suewo
ƒe dɔ lém. Mete ŋu le alɔ̃ dɔm le zãme o. Mele teƒe oa? Kɔ wò asi
ɖe dzi nenye be enye nyateƒe. Eye aƒenɔ ma metso dukɔ sia me o.
Aƒenɔ ma tso teƒea ɖe si didi tso afisia gbɔ. Nyɔnu ma tso Georgia.
Ele teƒe tututu. Eye wò hã ètso Georgia. Eye wò hã, èdi be woado
gbe ɖa ɖe yeƒe ŋku ta. Wò ŋkuwo le gbagbãm. Ke esia nye nyateƒe.
Èxɔe se be Mawu ayɔ dɔ yea? Ne esia nye nyateƒe la, kɔ wò asi yi
dzi. Esɔ gbe.
109 Azɔ ɖe èxɔe sea? Azɔ ɖo xɔse ɖe Mawu dzi. Esime mele gbe dom
ɖa ɖe eta la, mi amesiwo le egodo afima la mido gbe ɖa ɖe mia
ɖokuiwo ta, eye mixɔ Mawu dzi se. Ele afisia, afisiafinɔla la.

Va afii, nɔvinyɔnu.
110 Ɖela Yayra, mele gbe dom ɖa, le Kristo ƒe Ŋkɔ me, bena Nàna
nyɔnu sia ƒe didi lae. Na be Mawu Ŋusẽkatãtɔ ƒe Ŋusẽ nanɔ edzi, eye
wòakpɔ dɔyɔyɔ ahaxɔ nusianu si wòbia la. Mebia yayra siawo le Yesu
Ŋkɔ me. Amen.
111 Azɔ dzo yi, nànɔ dzidzɔ kpɔm, dzi nadzɔ wò. Ke xɔe se,
nɔvinyɔnu, eye nàkpɔ dɔyɔyɔ. Esɔ gbe.
112 Nyemeka ɖe edzi o, gake mexɔe se be menya nyɔnu sia.
Mexɔe se be etso Georgetown, elabena mele…Ɖe menye Nɔviŋutsu
Arganbright ƒe ƒometɔwo ènye oa? Tsã ɖe, azɔ amisisi sia, nye nusi
to vovo. Ède dzesi be vovototoa ɖe li fifi laa. Ne meƒo nu na wò le afi
bubu la; eto vo na fifi laa. Ewɔ sigbe, èle seselelãme nyuia ɖe sem.
Gbɔgbɔ Kɔkɔe ye. Mèle afisia na ɖokuiwò o. Ke boŋ èle afisia ɖe ame
bubu ta, eye nyɔnuvi suea ɖe wònye si xɔ abe ƒe ene alo atɔ̃ ko. Ele

ayikudɔ lém, eye enɔna Indiana ƒe anyiehe. Esia le teƒe. Numa si le
asiwò me la, tsɔe ɖoɖee, eye wòakpɔ dɔyɔyɔ. Xɔe se kple wò dzi katã
azɔ, eye nàxɔ nusi èbia la, le Kristo Ŋkɔ me.

“Ne nàte ŋu axɔe se la, nusianu le bɔbɔe!”
113 Aƒenɔa ɖee nye si nye amedzro nam. Nyemenya wò o, nyemekpɔ
wò kpɔ le nye agbe me o. Míenye amedzrowo na mía nɔewo, ƒe geɖe
tso mía dome; ɖewo anye geɖe mahĩ, wodzi mí agbadroƒe geɖewo tso
mía dome. Nyemenya wò o, nyemekpɔ wò kpɔ o. Gake Yesu Kristo
nya wò.
114 Nane dzɔ le ameha dome; ŋutsua ɖe dze le nye axa dzi. Enɔ
anyi ɖe afisia, afisia tututu, nye agbugbɔgã tɔ. Èxɔe sea, nɔviŋutsu?
[Nɔviŋutsua gblɔ be, “Ẽ.”—Tala.] Ekema Kristo da gbe le ŋuwò hena
wò lãme sẽ! Amen.
115 Nenemae dze be wòawɔe, axɔe se! Nukaŋutie wòka asi eŋu?
Nyemekpɔ ŋutsua kpɔ le nye agbe me o; gake ekpɔ dɔyɔyɔ le afima
enumake. Eka asi Aƒetɔ Yesu ŋu Amesi le afisia fifia. Ɖe dzimaxɔse
ma ɖa le mewò! Ŋlɔ esia be be menye William Branham. Kpɔ Yesu
Kristo dzi, Eyae nye Amesi le afisia. Meka atam na wò xɔse, le Kristo
Ŋkɔ me, be nàŋlɔ bem; eye nàxɔe se be Aƒetɔ Yesu enye si le afisia,
eye nàkpɔ nusi adzɔ la ɖa. Mekam ne èle afiaɖe le xɔa me o.
116 Azɔ nyɔnu suea ɖee si. Nyemekpɔe kpɔ o. Etsi wum. Nyɔnua la
nyemenya amesi wònye o, afisi wòtso, alo naneke kuɖe eŋu o. Menye
amedzro blibo nɛ. Gake Kristo ya nya eyama.
117 Ne Aɖe nusita èle afisia ɖo la afiam la, ɖe nàlɔ̃ axɔe eye nàxɔe
sea? [Nɔvinyɔnu la gblɔ be, “Kakaɖedzitɔe.”—Tala.] Seselelãme
ɖikokoe aɖe va dziwò anɔ minuti ʋeea ɖewo, esime megblɔ nyaa ɖe,
menye nenema? Nɔviwònyɔnu si le aɖaʋatɔwo ƒe kpɔ me le Madison,
Indiana ye. Esia le teƒe. Elabena, nyɔnu bubua ɖe nɔ tsitre ɖe afisia,
eye ènɔ tsitre nɔ nu kpɔm ɖoɖe go sia me. Eye le ŋutega nu la, ènɔ
exɔm se esime èlia va afisia. Esia le teƒe tututu. Eyae nye nusi wɔe.
Ke nusita èle afisia fiẽ sia la, enye be dzidɔ le ŋuwò. Dzi tso wò eteƒe
medidi o. Esia le teƒe tututu. Ke azɔ mekpɔ, le ŋutega me, anyigba
dzekpo dzeʋe ma. Ètso afiaɖe le afisia le Indiana ƒe dziehe gome. Ètso
Corydon kasa, afimae nètso. Trɔ yi aƒe, wò lãme asẽ. Yesu Kristo da
gbe le ŋuwò. Esia nye ALE GBƆGBƆ KƆKƆE GBLƆ ESI.
118 Xɔse nanɔ asiwò, eye nàxɔe se. Mègake ɖi o. Nyaxɔe se ko. Ɖe
nàte ŋu ade dzesi Aƒetɔ Yesu ƒe afisiafinɔnɔ la? Ewɔ nuku ŋutɔ! Nukae
nye nua?
119 Le dzogoe dzi afisia la, mekpɔ ŋutega aɖe. Dɔkita la menya ne
kaŋsa ye alo Yɔmekpe ye o. Ele teƒe. Gake ne èxɔe se la, nàkpɔ dɔyɔyɔ,
alekekee hã. Wò xɔse la ɖe wò. Heyi.

120 Èkpɔe vɔ. Mawu gbagbe la ƒe afisiafinɔnɔ! Meka atam na wò xɔse.
“Ne nàte ŋu axɔe se ko!” Azɔ, Efɔ tso amekukuwo dome. Ele afisia
kpli mí. Eyae nye Ema! Numa tututue nye nusi Wòwɔ esime Wònɔ
anyigba dzi afii. Ƒe akpe eve va yi, Egale agbe kokoko, eye Ele agbe
tegbetegbe. Xɔe se ko, xɔse nanɔ asiwò.
121 Nyemenya wò o, aƒenɔ. Nyemekpɔ wò kpɔ le nye agbe me o,
nyemenya naneke kuɖe ŋuwò o. Eyae nye nyateƒe, menye nenema?
Yesu Kristo nya wò. Ne Mawu aɖe nusita èle afisia ɖo la atsɔ fiam la,
ɖe nàxɔ Eyama dzi se, eye nàxɔ dzinye se be menye Eƒe nyagblɔɖilaa?
Nenye be Ewɔ esia la, ènya be ele godoo be Nane nasi ami nam. Ele be
nànyae be Numa ye. Azɔ ne megblɔ be, “Mada nye asiwo ɖe dziwò,
èkpɔ dɔyɔyɔ la,” tɔwò adzɔ be nàke ɖi nya ma. Gake ne Mawu gblɔ
nane nam si ènya be enye nyateƒe la, ekema nànya ne enye nyateƒe
alo menyee o. Esia le teƒea? [Nɔvinyɔnu la gblɔ be, “Ele teƒe.”—Tala.]
Nyɔnu ƒe dɔléle ye. Wowɔ dɔ na wò, mekpɔ wò èɖi le amekokplɔ̃ dzi,
wotsɔ nu ɣi aɖe tsyɔ̃ mo na wò, gake esia mekpɔ dzidzedze o. Ele
teƒe. Ke, gbɔgbɔvɔ̃ ma ɣla ɖe dɔkita, gake mate ŋu aɣla eɖokui ɖe
Mawu o. Heyi aƒe me, eye wò lãme nasẽ, aƒenɔ, Yesu Kristo da gbe
le ŋuwò heyɔ dɔ wò.

Ne nàte ŋu axɔe se!
122 Menye amedzro na wò, aƒenɔ. Èxɔe se be Yesu Kristo, Mawu ƒe
Vi la, le afisia? Èxɔe se be Ada gbe le ŋuwòa? Aɖuɖɔvividɔ menye
naneke, na Mawu be wòayɔ dɔ o. Èxɔe se be Ayɔ dɔ yea? Ekema heyi
aƒe me eye nàxɔ wò dɔyɔyɔ, le Yesu Kristo, Mawu ƒe Vi la ƒe Ŋkɔ
me. Amen.

Va afii, aƒenɔ. Èxɔe sea?
123 Azɔ dzudzɔ susu ma bubu le megbe afima! Menye “susuxexlẽ ye
o.” Màte ŋu ayi kplii azɔ o! Ago matsɔe fia wò.
124 Nyemenya nyɔnu sia o. Tsɔ wò asiwo da ɖe tɔnye dzi, aƒenɔ. Ne
Mawu aɖe nusi nye wò kuxi la fiam la, esi mele go sia me kpɔm
la, ènya be nyemele yeƒe susu xlẽm o, ne Mawu aɖe nusi nye wò
kuxi la afiam la, ɖe nàxɔ Yesu Kristo dzi se be enye Mawu ƒe Vi,
eye menye Eƒe subɔla? Ne nàxɔe se la, kɔ wò asi dzi. Nyɔnumedɔ le
ŋuwò, nyɔnuwo ƒe dɔ. Ele teƒe. Enɔ ŋuwò tsã; megale ŋuwò fifia o.
Èkpɔ dɔyɔyɔ. Tsɔ wò mɔ nàyi, eye nàkpɔ dzidzɔ adzɔ dzi.
125 Va, amegã. Ayikudɔ xoxoe ma, kple nane le fu ɖem na wò. Èxɔe
se be Mawu ayɔ dɔ yea? [Nɔviŋutsu la gblɔ be, “Ẽ.”—Tala.] Ayɔ dɔ
wò tso esia mea? Ekema, le Yesu Kristo ƒe Ŋkɔ me, xɔ wò dɔyɔyɔ,
eye nàtsɔ wò mɔ ayi, anɔ dzidzɔ kpɔm. Amen. Mawu nayra wò,
nɔviŋutsu.

Xɔe se!

126 Èfɔa, aƒenɔ? Èdi be yeadzo, aɖaɖu nuɖuɖu nyuia ɖe ake abe alesi
èwɔnɛ tsa? Ènɔ tame bum vevie, menye nenema? Esia na be èxɔ
dɔgbomebi ɖe dɔme. Heyi, nàƒle hamburger eye nàɖu, Yesu Kristo da
gbe le ŋuwò. Tsɔ wò mɔ nàyi anɔ dzidzɔ kpɔm.
127 “Ne nàte ŋu axɔe se ko!” Ɖo xɔse ɖe Mawu dzi. Ɖe èxɔe sea?
Ŋutetekatãtɔ, Kristo si le agbe la le afii fifi laa, be wòayɔ dɔ amesiame
si le xɔa me afisia.
128 Milala vie. Le gbaka la ƒe megbe ɖaa ke, ɖekakpuia ɖe, nɔ anyi
ɖe afisia tututu. Wò xɔse la kpe wu alesi nèbu be ele ye si, vinye.
Dzidɔ le ŋuwò, alo oa? Ne esia le teƒe la, tso ɖe wò afɔ dzi. Yesu
Kristo da gbe le ŋuwò, vinye. Ekpɔ dɔyɔyɔ. Tsɔ wò mɔ nàyi, eye wò
lãme nasẽ.
129 Mixɔ Eyama dzi sea? Miɖo xɔse ɖe Mawu dzi.
130 Ŋutsua ɖee si nyemenya o. Míenye amedzrowo na mía nɔewo.
Mexɔe se be wonyrɔ̃ ŋutsu sia ŋdi sia. Gake nyemenya wò o,
nyemenya naneke kuɖe ŋuwò o. Esia le teƒea? Ne Yesu Kristo aɖe
nusita èle afisia ɖo la afiam la, ɖe nàlɔ̃ axɔea?
131 Ame nenie le ameha la dome axɔe fifi laa? “Ne nàte ŋu axɔe se
ko!” Xɔse nenɔ asiwò ko. Mègake ɖi o.
132 Agbadzemedɔ le fu ɖem na ŋutsu la. Ele teƒe. Eye mekpɔ be èle…
Aɖuɖoxexedɔ, hã. Ele teƒe. Ne ele nenema la, ʋuʋu wò asi. Eye mele
nu yibɔa ɖe kpɔm tsitre ɖe wò kple nyɔnua ɖe dome; srɔw̃ò wònye.
Èle gbe dom ɖa ɖe eta. Enye nuvɔw̃ɔla, eye èdi be nezu Kristotɔ. Esia
nye ALE AƑETƆ GBLƆ ESI. Ele teƒe. Heyi, nàda wò asiwo ɖe edzi, eye
nàdo gbe ɖa ɖe eta, bena Dziƒo Mawu la naɖe nusiawo ƒe vevienyenye
afiae bena wonye nu vavã.
133 Èxɔe sea? Èxɔe se be Mawu awɔea? “Ne àte ŋu axɔe se ko!” Meka
atam na wò xɔse. Keke le megbe ɖaa ke, afisiafi si nèle la, kpɔe nànɔ
agbe! Mixɔ Mawu dzi se, afisiafi si miele. “Ne nàte ŋu axɔe se ko,
nusianu le bɔbɔe.” Ne nàte ŋu axɔe se! Mikpɔ ɖa, mikpɔ go sia me,
mido gbe ɖa.

Miagblɔ be, “Nuka kpɔm nèle, Nɔviŋutsu Branham?”
134 Rebekah trɔ va afisia suetɔ, lɔlɔã. Tɔ te ɖe afisia tututu. Vinye
nyɔnuvi lae nye ma, amesi hã, gbeɖeka lava nye nyɔnu nyagblɔɖila.
Aƒenɔ si tsi tre ɖe axawò tututu, lɔlɔã, si ɖɔ kuku ɣi la, ele tagomebidɔ
lém. Kɔ wò asi dzi, alo tsi tre ɖe wò afɔ dzi, aƒenɔ. Èle gbe dom ɖa be
Mawu nayɔ, nana mayɔ ye. Esia le teƒea? Na be vinye nyɔnuvi sue la
nada eƒe asiwo ɖe dziwò le afima.

Oo Mawu Mavɔ, le Yesu Kristo ƒe Ŋkɔ me, meka mo na gbɔgbɔvɔ̃
ma si le fu ɖem na nyɔnu ma. Eye na wòadzo le edzi, le Kristo ƒe Ŋkɔ
me. Amen.
135 Oo, woayra Aƒetɔ ƒe Ŋkɔ la! Aƒetɔ Yesu naɖe Eɖokui hã, afia.
Ɖe miexɔe se be Ele afisia? Ekema mina magblɔ na mi, mia dome
amesiame, fifi laa, ne miate ŋu axɔe se la, Yesu Kristo da gbe le mia
dometɔ ɖesiaɖe ŋu, fifi laa. Ne nye nyawo nye nyateƒe le afisia la,
enye nyateƒe le afima hã. Ne miawɔ nusi megblɔ na mi be miawɔ la,
miate ŋu akpɔ dɔyɔyɔ fifi laa. Miexɔe sea? Ekema mida míaƒe asiwo
ɖe mia nɔewo dzi. Mida asiwo ɖe mia nɔewo dzi ko, le xɔa me alo
egodo. Migake ɖi o! Mese toku gbɔgbɔ aɖe do go. Eyamae nye si le
afii, Kristo si fɔ tsi tre la!
136 Oo Mawu Mavɔ kple Yayratɔ, le Aƒetɔ Yesu ƒe Ŋkɔ me, meka atam
na gbɔgbɔ makɔmakɔ ɖesiaɖe, le Kristo Aƒetɔ la ƒe Ŋkɔ me, bena
nedo go le teƒe sia, nedo go le amesiawo me. Eye nàna be Gbɔgbɔ
Kɔkɔe gã la nanyrɔ̃ amesiame si le afisia, kpakple xɔse gãa ɖe be
wòaxɔe se dzro.
137 Oo, Satana, wò gbɔgbɔvɔ,̃ èflu mí eteƒe didi. Kristo fɔ ɖe tsitre,
Ele tsitre le afisia tsɔ ku kple yɔdo ƒe safuiwo ku Eɖokui ŋu. Woxe fe
ɖe dɔyɔyɔ ƒe ŋusẽ la ta vɔ. Eye míele mo kam na wò, le Mawu ƒe Vi
gbagbe, Yesu Kristo ƒe Ŋkɔ me, bena nàdo go le amesiawo me. Do go
le wo me, Satana, bene woayi eye woakpɔ dɔyɔyɔ.
138 Ne èxɔe se kple wò dzi katã, bena Yesu Kristo da gbe le ŋuwò
la, tso ɖe wò afɔwo dzi, eye nàxɔ Mawu Ŋusẽkatãtɔ ƒe Mawume
dɔyɔyɔ ƒe Ŋusẽ. Yee ma! Woakafu Aƒetɔ! Woayra Aƒetɔ! Mia dome,
amesiame, kpɔ dɔyɔyɔ. Mitso ɖe miaƒe afɔwo dzi, eye miatsɔ kafukafu
na Mawu! Amen! Woayra Aƒetɔ la ƒe Ŋkɔ! Mina míatsɔ kafukafu Nɛ,
esime míakɔ míaƒe asiwo ɖe dzi akafu Eyama. Woayra Mawu gbagbe
la ƒe Vi! Amen! 

